ინფორმაცია
ფარმაცევტული პროდუქტის შესასყიდად მიმდინარე/გამოსაცხადებელ კონსოლიდირებულ ტენდერებთან დაკავშირებით

2018 წლის 29 აგვისტოს მიღებული იქნა საქართველოს მთავრობის დადგენილება N446 „კონსოლიდირებული ტენდერების ჩატარებასთან დაკავშირებული ზოგიერთი ღონისძიების შესახებ“, რომლის თანახმად, ფარმაცევტული პროდუქტის შესყიდვას ახორციელებს სსიპ სახელმწიფო შესყიდვების სააგენტო (შემდგომ ტექსტში - „SPA“), კონსოლიდირებული ტენდერის ჩატარების გზით.
გამომდინარე იქიდან, რომ სპეციფიკური მედიკამენტების (ინსულინი, ინსულინის ანალოგები, სისხლის ფაქტორები და ა. შ.) აგრეგირება სხვა შემსყიდველებთან არ ხდება, სსიპ სოციალური მომსახურების სააგენტო (შემდგომ ტექსტში - „SSA“), SPA-სთან შეთანხმებით, უზრუნველყოფს ამ ფარმაცევტული პროდუქტის შესყიდვა. 
რაც შეეხება „ქრონიკული დაავადებების სამკურნალო მედიკამენტებით უზრუნველყოფის“ 2019 წლის სახელმწიფო პროგრამით (შემდგომ ტექსტში - „პროგრამა“) გათვალისწინებულ ფარმაცევტულ პროდუქტს, რომელთა შესყიდვის აუცილებლობა არსებობს მიმდინარე ეტაპზე, მათზე, SPA-ს მიერ გადაწყვეტილების შესაბამისად, გამოცხადებული/გამოსაცხადებელია კონსოლიდირებული ტენდერები. 
„პროგრამაში“ ცვლილებების შეტანისა და მოსარგებლე პირთა წრის გაფართოების შემდგომ, მიმდინარე წლის 12 აგვისტოს, SSA-მ მიმართა SPA-ს და სთხოვა 30 დასახელების ფარმაცევტულ პროდუქტზე კონსოლიდირებული ტენდერების გამოცხადება. ზემოხსენებული 30 მედიკამენტიდან:
· 6 დასახელების მედიკამენტის შესყიდვაზე, მიმდინარე წლის 2 სექტემბერს SPA-მ გამოაცხადა 5 ტენდერი, რომელთაგან ოთხს ამჟამად მინიჭებული აქვს სტატუსი - „შერჩევა/შეფასება“, ხოლო Digoxine-ის და Methylprednisolone-ის შესასყიდად გამოცხადებული ტენდერი არ შედგა; 
· კიდევ 6 დასახელების მედიკამენტის შესყიდვაზე, SSA-ში მონაცემები შესათანხმებლად შემოვიდა მიმდინარე წლის 11 სექტემბერს; 
· რაც შეეხება დანარჩენ ფარმაცევტულ პროდუქტს, მიმდინარე ეტაპზე, მათ შესახებ ინფორმაცია შემოსული არ არის (რამდენადაც ჩვენთვის ცნობილია, SPA აწარმოებს ბაზრის კვლევას).

არსებული პრობლემატიკა
ა) გარკვეული შეუსაბამობა „პროგრამის“ მოთხოვნებთან. კონსოლიდირებული ტენდერების სატენდერო დოკუმენტაცია შემუშავებულია „2019 წლის განმავლობაში ფარმაცევტული პროდუქტების სახელმწიფო შესყიდვის კონსოლიდირებული ტენდერების საშუალებით განხორციელების თაობაზე“ საქართველოს მთავრობის 2018 წლის 4 დეკემბრის №2297 განკარგულების საფუძველზე. ამასთან, აღნიშნული სატენდერო დოკუმენტაცია, გარკვეულწილად, შეუსაბამობაში მოდის „2019 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2018 წლის 31 დეკემბრის N693 დადგენილების მოთხოვნებთან. სახელდობრ, კონსოლიდირებული ტენდერების სატენდერო დოკუმენტაცია არ ითვალისწინებს, პრეტენდენტის მიერ, ფარმაცევტული პროდუქტის შესაბამისობის თაობაზე WHO-ს პრეკვალიფიცირებული ლაბორატორიის დასკვნის წარმოდგენის შესაძლებლობას. ამასთან, აღნიშნული პირობა პირდაპირ არის გათვალისწინებული N693 დადგენილებაში და, შესაბამისად, შეტანილი იყო SSA-ს მიერ „პროგრამის“ ფარგლებში გამოცხადებულ ყველა ტენდერში.
ბ) მოწოდების პირობების თავისებურებები. კონსოლიდირებული ტენდერების სატენდერო დოკუმენტაცია არ ითვალისწინებს Incoterms-2010-ის CIP პირობით საქონლის მოწოდების შესაძლებლობას. ეს პირობა გულისხმობს, მედიკამენტების მოწოდებას საქართველოს გაფორმების ეკონომიკური ზონამდე, რაც შესაძლებელს ხდის ტენდერში მონაწილეობა მიიღონ უშუალოდ ფარმაცევტული პროდუქტის უცხოელმა მწარმოებლებმა. ამასთან, აღნიშნული პირობა, შეტანილი იყო  SSA-ს მიერ „პროგრამის“ ფარგლებში გამოცხადებულ ყველა ტენდერში.
გ) სახელმწიფო შესყიდვების განხორციელების პროცედურა/ვადა. ფარმაცევტული პროდუქტის შესასყიდად, SSA-ს სჭირდება შემდეგი ეტაპების გავლა:
1. მოთხოვნა, ელექტრონული ფოსტის მეშვეობით, იგზავნება SPA-ში;
2. SPA აწარმოებს ბაზრის კვლევას/მოლაპარაკებას ადგილობრივ მიმწოდებლებთან;
3. ბაზრის კვლევას/მოლაპარაკების შედეგად მიღებულ ფასებს/მოწოდების პირობებს SPA შესათანხმებლად აგზავნის SSA-ში;
4. SSA-ში ხდება შეთანხმება პროფილურ დეპარტამენტებთან და სააგენტოს ხელმძღვანელობასთან;
5. შეთანხმების შემდგომ, შესაბამისი ინფორმაცია კვლავ იგზავნება SPA-ში;
6. SPA-ს მიერ ცხადდება კონსოლიდირებული ტენდერი;
7. კონსოლიდირებული ტენდერის შედეგების შესაბამისად, SSA აფორმებს ხელშეკრულებას გამარჯვებულ ორგანიზაციასთან. 
ამასთან, SSA-ს მიერ ელექტრონული ტენდერის გამოცხადების შემთხვევაში, ზემოხსენებული 7 ეტაპი შესაძლებელია, შემცირდეს 3-მდე:
1. აწარმოებს ბაზრის კვლევას/მოლაპარაკებას ადგილობრივ და უცხოელ მიმწოდებლებთან;
2. აცხადებს ელექტრონულ ტენდერს;
3. ელექტრონულ ტენდერის შედეგების შესაბამისად, აფორმებს ხელშეკრულებას გამარჯვებულ ორგანიზაციასთან.
დ) აღსანიშნავია, რომ, მიმდინარე ეტაპზე, SPA-ს მიერ „პროგრამის“ ფარგლებში შესასყიდი მედიკამენტების აგრეგირება სხვა შემსყიდველებთან არ ხდება. ანუ, კონსოლიდირებული ტენდერები ცხადდება მხოლოდ SSA-სთვის შესასყიდ ფარმაცევტულ პროდუქტზე. შესაბამისად, იკარგება კონსოლიდირებული ტენდერის მთავარი მიზანი/ამოცანა - საქონლის/მომსახურების/სამუშაოს შესყიდვა რამდენიმე ორგანიზაციისთვის.
ე) წინამდებარე ინფორმაციის „ა“ და „ბ“ პუნქტებში მოცემული გარემოების გათვალისწინებით, ამჟამად SPA-ს მიერ გამოცხადებულ კონსოლიდირებულ ტენდერებში, მონაწილეობას ვერ იღებენ:
ე.ა) მიმწოდებლები, რომელთა მიერ შემოთავაზებული ფარმაცევტული პროდუქტი რეგისტრირებული არ არის „№188 დადგენილებით“ განსაზღვრული შესაბამისი ქვეყნის მარეგულირებელი ორგანოს მიერ მის კონტროლს დაქვემდებარებულ ბაზარზე, თუმცა მათ შეუძლიათ წარმოადგინონ WHO-ს პრეკვალიფიცირებული ლაბორატორიის დასკვნა პროდუქტის შესაბამისობის შესახებ. ამ იურიდიულ პირთა წრეში, მათ შორის, შედიან საქართველოს რეზიდენტი კომპანიები (მაგალითისთვის, 2017-2018 წლებში, SSA-ს მიერ შესყიდული იქნა ქართული წარმოების 4 დასახელების მედიკამენტი, რომლის გახარჯვაც მოხდა სრულად და ბენეფიციართა მხრიდან არავითარი უკმაყოფილება არ გამოთქმულა).
ე.ბ) სხვა ქვეყნის რეზიდენტი ფარმაცევტული კომპანიები, რომელთაც საქონლის მოწოდება შეუძლიათ მხოლოდ CIP-პირობით (საქართველოს საბაჟომდე).
[bookmark: _GoBack]„ე.ა“ ქვეპუნტში აღწერილი გარემოება, დიდი ალბათობით, იწვევს ფასის ზრდას რიგ მედიკამენტებზე. მაგ.: მიმდინარე ეტაზე, შესასყიდია 2 731 950 ტაბლეტი „Perindopril/Amlodipine“-ს (8მგ/10მგ ან 10მგ/10მგ). შპს „პსპ ფარმას“ შემოთავაზებული აქვს ქართული წარმოების ფარმაცევტული პროდუქტი „ამრადიპინი“ (შესყიდულია 2018 წელს და ამჟამად პრაქტიკულად გახარჯულია), რომლის 1 ტაბლეტის ღირებულება შეადგენს 0,4 ლარს და რომლის შესყიდვაც კონსოლიდირებული  ტენდერის ფარგლებში ვერ ხერხდება, ზემოთ აღწერილი მიზეზის გამო. აღნიშნული ალტერნატივად, SPA-მ შემოგვთავაზა ევროპული (ირლანდიური) წარმოების „Perindopril/Amlodipine“, რომლის 1 ტაბლეტის ღირებულება შეადგენს 1.10 ლარს. შესაბამისად, ჯამური სხვაობა შესასყიდ მედიკამენტებს შორის, 1 912 365 ლარის ტოლია. 
რა თქმა უნდა, ჩვენ არ ვამტკიცებთ, რომ SSA-ს მიერ გამოცხადებული ყველა ელექტრონული ტენდერი შედგებოდა ან, სავალუტო კურსის ცვალებადობის გათვალისწინებით, არ გაიზრდებოდა შესასყიდი მედიკამენტის ფასები ეროვნულ ვალუტაში (ლარში); ასევე, დაუშვებელია დანახული არ იქნეს SPA-ს თანამშრომელთა მიერ გაწეული დიდი შრომა და  კომუნიკაცია SSA-სთან. თუმცა, მიუხედავად ყველაფერი ამისა, მიზანშეწონილად მიგვაჩნია, ფარმაცევტული პროდუქტის შესასყიდად, ტენდერები გამოცხადდეს სსიპ სოციალური მომსახურების სააგენტოს მიერ, შემდეგ მიზეზთან გამო:
· დიდი ინსტიტუციონალური გამოცდილება - SSA-ს შესაბამისი პროფილის სამსახურში დასაქმებულ თანამშრომელთა უმრავლესობას, აქვს სახელმწიფო შესყიდვების სფეროში მუშაობის 10 და უფრო მეტწლიანი სტაჟი;
· მაქსიმალურად მჭიდრო კომუნიკაცია, როგორც ადგილობრივ, ისე უცხოელ ფარმაცევტულ კომპანიებთან/მათ წარმომადგენლებთან;
· სახელმწიფო შესყიდვების განხორციელების პროცედურის/ვადის ხანგრძლივობა;
· სატენდერო პირობების მოქნილობა და უფრო მაღალი კონკურენტუნარიანი გარემოს შექმნის შესაძლებლობა - მაგ.: საქონლის CIP-პირობით მოწოდების შესაძლებლობა; WHO-ს პრეკვალიფიცირებული ლაბორატორიის დასკვნის წარმოდგენის შესაძლებლობა - შესაბამისად საბიუჯეტო სახსრების რაციონალური ხარჯვა.
